
მშობლიური ენის ოლიმპიადა

ფინალური ტესტის მიმოხილვა
2026 წლის შემოდგომის სეზონი

X კლასი

ფინალური ტური · 15 ნოემბერი

შემდეგი ნაბიჯი ფინალია! გელოდებით 15 ნოემბერს. გისურვებთ წარმატებას!

ძვირფასო მშობლებო,
წინამდებარე მიმოხილვაში აღწერილია კინგსის მშობლიური ენის ოლიმპიადის ფინალური ტურის ტესტი X კლასის
მოსწავლეებისთვის: მისი სტრუქტურა, სავარჯიშოების ტიპები და შეფასების წესი. თითოეულ სავარჯიშოს ახლავს
განმარტება, თუ რა უნარს ამოწმებს იგი, და ამოხსნილი მაგალითები.

მნიშვნელოვანია: მაგალითები ფინალური ტესტიდან არ არის აღებული. ისინი მხოლოდ შეკითხვების ტიპის
გასაცნობად შეიქმნა, ამიტომ ფინალურ ტესტში სხვა ტექსტი და სხვა შეკითხვები იქნება.

ტესტის სტრუქტურა

ტესტი ორი სავარჯიშოსგან შედგება,
მოიცავს 30 შეკითხვას და ფასდება 100
ქულით. ყველა შეკითხვა დახურული
ტიპისაა: ოთხი სავარაუდო პასუხიდან
(ა, ბ, გ, დ) სწორია მხოლოდ ერთი.

I.

II.

სავარჯიშო შეკითხვა ქულა
თითოეულზე

ჯამური
ქულა

ტექსტის გააზრება 10 4 40

ლექსიკა, ფრაზეოლოგია და
გრამატიკა

20 3 60

სულ 30 – 100

I
I სავარჯიშო
ტექსტის გააზრება 10 შეკითხვა · თითოეული 4 ქულა · სულ 40 ქულა

მოცემულია ვრცელი, ტერმინებით დატვირთული
ისტორიული ტექსტი. მოსწავლე ტექსტს კითხულობს და 10
შეკითხვას პასუხობს. შეკითხვების უმეტესობა ტექსტში
მოცემულ ფაქტებსა და ცნებებს ეხება, ბოლო ორი კი
მოვლენების ანალიზსა და შეფასებას მოითხოვს.

რას ამოწმებს: რთული ტექსტის სიღრმისეულ
გააზრებას, ტერმინების კონტექსტში გაგებას,
ინფორმაციის ანალიზსა და შეფასებას. ეს უნარები
მოსწავლეს ეროვნული გამოცდებისთვის
მზადებაშიც გამოადგება.

ამოხსნილი მაგალითი · ფინალურ ტესტში ტექსტი უფრო ვრცელია და მას 10 შეკითხვა ახლავს.

დმანისის აღმოჩენა
1991 წელს დმანისის ნაქალაქარზე არქეოლოგებმა ადამიანის უძველესი წინაპრის ქვედა ყბა აღმოაჩინეს.
შემდგომ წლებში იქვე რამდენიმე თავის ქალაც იპოვეს. მეცნიერთა დასკვნით, ეს ნაშთები დაახლოებით 1,8
მილიონი წლისაა. აღმოჩენამ შეცვალა მანამდე გავრცელებული მოსაზრება, თითქოს ადამიანის წინაპრებმა
აფრიკა გაცილებით გვიან დატოვეს: დმანისის მონაპოვარი ევრაზიაში აღმოჩენილთა შორის უძველესად
ითვლება.

ფაქტობრივი შეკითხვა რა აღმოაჩინეს არქეოლოგებმა დმანისში 1991 წელს?

ა) ოქროს სამკაული ბ) უძველესი ხელნაწერი

გ) ქვის ტაძარი დ) ადამიანის წინაპრის ქვედა ყბა

სწორი პასუხი: დ. ტექსტის პირველ წინადადებაში წერია, რომ არქეოლოგებმა ადამიანის უძველესი წინაპრის ქვედა
ყბა აღმოაჩინეს.

სამსჯელო შეკითხვა რატომ იყო დმანისის აღმოჩენა მეცნიერებისთვის განსაკუთრებით მნიშვნელოვანი?

ა) შეცვალა წარმოდგენა იმაზე, როდის დატოვეს
ადამიანის წინაპრებმა აფრიკა

ბ) დაადასტურა, რომ ადამიანის წინაპრებს აფრიკაში
არასდროს უცხოვრიათ

გ) ეს იყო პირველი არქეოლოგიური გათხრა
საქართველოში

დ) ნაშთები ოქროს ნივთებთან ერთად აღმოჩნდა

სწორი პასუხი: ა. ტექსტის მიხედვით, მანამდე მიიჩნევდნენ, რომ ადამიანის წინაპრებმა აფრიკა გაცილებით გვიან
დატოვეს. დმანისის მონაპოვარმა ეს მოსაზრება შეცვალა.

მშობლიური ენის ოლიმპიადა · ფინალური ტესტის მიმოხილვა X კლასი

II
II სავარჯიშო
ლექსიკა, ფრაზეოლოგია და გრამატიკა 20 შეკითხვა · თითოეული 3 ქულა · სულ 60 ქულა

20 შეკითხვა სამ მიმართულებას აერთიანებს: სიტყვის
მნიშვნელობას (ლექსიკა), ხატოვან გამოთქმებსა და
ანდაზებს (ფრაზეოლოგია) და ენის წესებს (გრამატიკა).
შეკითხვები ერთმანეთისგან დამოუკიდებელია და I
სავარჯიშოს ტექსტს არ უკავშირდება.

რას ამოწმებს: სიტყვათა მარაგს, ხატოვანი
გამოთქმების გაგებასა და ენის წესების
პრაქტიკულ ცოდნას. გამართული მეტყველება
და წერა მოსწავლეს ყველა საგანში ეხმარება.

ლექსიკა სინონიმები, ანტონიმები, ნასესხები სიტყვების მნიშვნელობა

ფრაზეოლოგია ფრაზეოლოგიზმები და იდიომები

გრამატიკა ნაცვალსახელის ჯგუფები, რიცხვითი სახელის მართლწერა, წინადადების სინტაქსური
გამართულობა, სასვენი ნიშნები, პირდაპირი ნათქვამი

ამოხსნილი მაგალითები

ლექსიკა რას ნიშნავს სიტყვა „ობიექტური“?

ა) გულგრილი ბ) მკაცრი გ) მიუკერძოებელი დ) პირადული

სწორი პასუხი: გ. ობიექტური ეწოდება შეფასებას ან ადამიანს, რომელიც ფაქტებს ეყრდნობა და არა პირად
დამოკიდებულებას.

ფრაზეოლოგია რას ნიშნავს ფრაზეოლოგიზმი „შრომა წყალში ჩაეყარა“?

ა) შრომა დაუფასდა ბ) შრომამ ამაოდ ჩაიარა

გ) შრომა გაუადვილდა დ) სამუშაო დროზე ადრე დაასრულა

სწორი პასუხი: ბ. ასე ამბობენ, როცა გაწეულ შრომას შედეგი არ მოჰყვება.

გრამატიკა რომელ წინადადებაშია მძიმე სწორად დასმული?

ა) მასწავლებელმა თქვა რომ, ექსკურსია გადაიდო. ბ) მასწავლებელმა, თქვა რომ ექსკურსია გადაიდო.

გ) მასწავლებელმა თქვა, რომ, ექსკურსია გადაიდო. დ) მასწავლებელმა თქვა, რომ ექსკურსია
გადაიდო.

სწორი პასუხი: დ. რთულ ქვეწყობილ წინადადებაში მთავარი წინადადება დამოკიდებულისგან მძიმით
გამოიყოფა; მძიმე იწერება კავშირ „რომ“-ის წინ.

რჩევები ფინალისთვის
მოსწავლეს

1 ჯერ ყურადღებით წაიკითხე ტექსტი, შემდეგ კი
შეკითხვები. პასუხის არჩევამდე ტექსტს კიდევ
ერთხელ გადახედე.

2 წაიკითხე ოთხივე სავარაუდო პასუხი და მხოლოდ ამის
შემდეგ აირჩიე სწორი.

3 თუ შეკითხვა რთული გეჩვენება, გადადი შემდეგზე და
მას ბოლოს დაუბრუნდი.

4 ბოლოს გადაამოწმე, რომ ყველა შეკითხვაზე მხოლოდ
ერთი პასუხი გაქვს მონიშნული.

მშობელს

ფინალის წინა დღეს მოსწავლეს ახალი მასალით
ნუ გადატვირთავთ. საკმარისია, ეს მიმოხილვა
ერთად გადაათვალიეროთ და მაგალითები
განიხილოთ.

იზრუნეთ, რომ მოსწავლემ კარგად გამოიძინოს და
ფინალს მშვიდად, კარგ განწყობაზე შეხვდეს.

შეახსენეთ, რომ ფინალში გასვლა უკვე
წარმატებაა, ტესტზე კი მთავარია ყურადღება და
სიმშვიდე.

მშობლიური ენის ოლიმპიადის ფინალური ტური 15 ნოემბერს გაიმართება.

გისურვებთ წარმატებას!

